
DON ALFONSO DE PRADO FERNÁNDEZ-CANTELI, O SECRETARIO XERAL DO 

CONCELLO DE NARON 

 

CERTIFICA: Que o Concello Pleno, na sesión ordinaria que tivo lugar o día vintenove de 

setembro de dous mil vintedous, adoptou entroutros, o acordo seguinte:   

3 º.- PROPOSTA DE APROBACIÓN DEFINITIVA DO PLAN DE MOBILIDADE 

URBANA SOSTIBLE DO CONCELLO DE NARÓN.. -Lida polo secretario xeral a 

proposta que di así: Visto o informe proposta emitido pola xefa do servizo de Obras e 

Urbanismo en data 14.09.2022 que transcrito literalmente dí: 

“Asunto. - Aprobación do Documento final do Plan de Mobilidade Urbana Sostible (PMUS) 

do Concello de Narón. 

Almudena Morado Momán, xefa do servizo de Obras e Urbanismo, en relación co asunto de 

referencia, emite o seguinte 

INFORME-PROPOSTA:  

Incoado expediente de contratación denominado “Servizos de redacción do Plan de 

Mobilidade Urbana Sostible do Concello de Narón, incluídos na EDUSI “Ría de Ferrol, 

Cidade 2020” (CON/46/2021), cofinanciable nun 80% polo Fondo Europeo de 

Desenvolvemento Rexional (FEDER)”, adxudicouse o devandito contrato á empresa 

PROYFE S. L., con CIF B15077233 por resolución da Alcaldía do 05.11.2021 

(CON15I2MP). 

De acordo co establecido no artigo 99 da Lei 2/2011, do 4 de marzo, de economía sostible, as 

Administracións públicas, no ámbito das súas competencias, promoverán políticas de 

mobilidade sostible, que respecten – entre outros - o seguinte principio:  

(…) b) A participación da sociedade na toma de decisións que afecten á mobilidade das 

persoas e das mercadorías. (…)” 

Porén, e consonte ao previsto no propio Prego de prescricións técnicas para a contratación dos 

servizos de redacción do Plan de Mobilidade Urbana Sostible (en diante PMUS) do Concello 

de Narón, incluídos na citada EDUSI “Ría de Ferrol, Cidade 2020” e anteriormente exposto, 

durante o procedemento de redacción do referido documento resultou necesario proceder ao 

fomento da participación cidadá neste proceso.  

As accións de fomento executadas derivan e se acreditan pola propia implicación municipal 

nese sentido. Así acadáronse canles participativas a través da Escola de Participación Cidadá 

desta administración; coa convocatoria dos distintos Consellos Territoriais das sete parroquias 

e barrios do municipio; e a través de diversas canles participativas que incluíron a expresa 

apertura dun proceso de recollida de propostas cidadás respecto ao PMUS, por tres meses (do 

18 de marzo ao 18 de xuño de 2021), mediante a publicación das súas liñas mestras na web 

municipal www.naronparticipa.es. Durante ese prazo contouse coa efectiva presenza da 

veciñanza naronesa, tanto a título individual, como a través dos representantes dun total de 

http://www.naronparticipa.es/

vinte e dúas entidades do tecido asociativo de cada zona, e mesmo tamén das persoas físicas 

designadas por cada grupo político municipal en cada un dos Consellos Territoriais. 

Así mesmo e en cumprimento do recollido no artigo 2.2.2.i) do Prego de prescricións técnicas 

que rexen esta actuación, resulta obrigado para o adxudicatario deste contrato, a emisión dun 

informe comprensivo da análise e da avaliación da información resultante da convocatoria 

pública de participación cidadá, que se ten que publicar na páxina web do Concello, para 

coñecemento dos propoñentes e para o público en xeral. Así, a empresa adxudicataria do 

contrato emitiu o referido informe respecto á participación, incluído no Borrador do PMUS, 

no que recolle a primeira fase de convocatoria pública de participación cidadá que se realizou 

mediante a recolleita de propostas no portal web www.naronparticipa.es, dende o 18.03.2021 

ata o 18.06.2021, do que resultaron un total de 43 aportacións. 

Foi presentado o Borrador do PMUS por parte do equipo redactor o 17 de xuño de 2022, e 

emitido informe polo arquitecto municipal responsable do contrato. 

Consonte o previsto no artigo 2.3.3. do Prego de prescricións técnicas “unha vez elaborada a 

proposta do Plan de Mobilidade Urbana Sostible exporase ao público a documentación 

correspondente aos aspectos concretos do plan e ás propostas plantexadas (Borrador do 

PMUS), e se lle comunicará de forma expresa a aqueles colectivos e asociacións que durante 

o proceso de tramitación mostrasen interese no desenvolvemento do mesmo, para que poidan 

presentar alegacións ou suxestións.” 

O Concello Pleno en sesión ordinaria de 30 de xuño de 2022 aprobou inicialmente o  

Borrador do PMUS do Concello de Narón proposto polo equipo redactor, no que se 

incorporou o informe respecto do primeiro proceso de participación cidadá. 

O documento foi exposto ao público mediante a publicación no BOP núm. 126 do 5 de xullo 

de 2022 durante un período de trinta días e  no taboleiro de edictos electrónico do Concello, 

podendo ser consultado na páxina web municipal www.naronparticipa.es. 

Aos colectivos e asociacións que fixeron aportacións durante o primeiro proceso de 

participación foille comunicado o dito acordo plenario mediante correo electrónico, e déuselle 

conta do mesmo á Escola de Participación Cidadá, que realizou un Consello Xeral 

Extraordinario de participación o 14.07.2022 para a presentación do dito documento.  

Rematado o período de exposición pública resultaron presentadas un total de 23 suxerencias a 

través da páxina web municipal www.naronparticipa.es, sete das cales foron tamén 

presentadas no propio rexistro municipal de entrada. Respecto das suxerencias aportadas na 

web, detéctase a coincidencia entre dúas delas, con mesmo contido no corpo da mensaxe e a 

mesma persoa remitente, pero diferindo o asunto (unha delas completa a anterior). 

Visto o Documento final elaborado polo equipo redactor presentado no Concello en data 9 de 

setembro de 2022 (rexistro de entrada 15.782), coa posterior subsanación presentada o 

14.09.2022 (rexistro de entrada núm. 16.049) na que achegan o dito documento asinado 

dixitalmente, consonte o establecido no artigo 2.3.4 do Prego de prescricións técnicas do 

contrato, e visto o informe favorable emitido polo arquitecto municipal responsable do 

mesmo de data 14.09.2022. 

Á vista do anterior, procede elevar ao Concello Pleno proposta de aprobación do dito 

documento final, a cuxo fin, quen subscribe propón ao Concelleiro- Delegado de Urbanismo 

http://www.naronparticipa.es/
http://www.naronparticipa.es/
http://www.naronparticipa.es/


 

CONCELLO DE NARÓN  

 

 

33 

CONCELLO DE NARÓN 

Praza de Galicia, s.n. · 15570 · Narón · A Coruña · CIF: P 1505500 G · Tel.: 981 337700 · Fax: 981337701 · www.naron.es  
 

que eleve á Comisión Informativa de Obras, Urbanismo e Servizos o ditame favorable dos 

seguintes acordos: 

Primeiro.- Aprobar o Documento final do PMUS do Concello de Narón proposto polo 

equipo redactor, que forma parte inescindible deste acordo, incluído na EDUSI “Ría de 

Ferrol, cidade 2020” cofinanciable nun 80% polo Fondo Europeo de Desenvolvemento 

Rexional (FEDER), no que quedan debidamente contestadas as suxerencias presentadas 

durante a exposición pública do documento. 

Segundo.- Publicar o acordo anterior no Boletín Oficial da Provincia e o documento aprobado 

no portal de transparencia do Concello de Narón (www.naron.es) para xeral coñecemento. 

Terceiro.- Comunicar estes acordos a todos aqueles interesados que fixeron aportacións 

durante o período de exposición pública.  

Cuarto.- Dar conta destes acordos á Escola de Participación Cidadá.” 

E visto o ditame favorable por maioría (coas abstencións dos representantes de PP -3- e BNG 

-1-; e os votos a favor dos membros de TEGA -5- e PSdeG-PSOE -2-) da Comisión 

informativa de Obras, Urbanismo e Servizos do 19 de setembro de 2002, o seu presidente 

propón ao Pleno a ratificación dese informe-proposta e adopción dos seguintes acordos: 

 

Primeiro.- Aprobar o Documento final do PMUS do Concello de Narón proposto polo 

equipo redactor, que forma parte inescindible deste acordo, incluído na EDUSI “Ría de 

Ferrol, cidade 2020” cofinanciable nun 80% polo Fondo Europeo de Desenvolvemento 

Rexional (FEDER), no que quedan debidamente contestadas as suxerencias presentadas 

durante a exposición pública do documento. 

Segundo.- Publicar o acordo anterior no Boletín Oficial da Provincia e o documento aprobado 

no portal de transparencia do Concello de Narón (www.naron.es) para xeral coñecemento. 

Terceiro.- Comunicar estes acordos a todos aqueles interesados que fixeron aportacións 

durante o período de exposición pública.  

Cuarto.- Dar conta destes acordos á Escola de Participación Cidadá.” 

  

VOTACIÓN E ACORDO.- O Concello Pleno, por maioría e en votación ordinaria, aprobou 

a proposta transcrita: 

TEGA: A favor 8 

PP: En contra 6 

PSdeG-PSOE: A favor 3 

BNG: A favor 2 

  

E para que conste e surta efectos, esténdese a presente certificación, facéndolle constar que 

a acta onde se recolle o acordo anterior está pendente de aprobación, Narón, 29 de 

setembro de 2022  

V.e pr. 

